
Sakontasunak ba ote du jaberik?

Krisi mota asko bizi dugu gaur:
ekonomikoa, ekologikoa, ezkerra-
rena, erlijioarena,  eskubideena,
demokratikoa... Krisi sistemikoa. Kolapso
sentsazioa eta nora eza. Eta desorientaziotik
ateratzea zaila da. Baina tira, askatzen haste-

ko, zera esan daiteke: krisi batzuen larritasuna ukaezina
dela, baina krisi guztiek ez dutela rango berbera. Has gaite-
zen balorazio zorrotzagoak egiten. Krisi mota ezberdinak
batu dira, bai, baina ekonomikoa da nagusiena, eta hone-
kin batera, seguruenik, energia eta klima aldaketaren kri-
sia (ekologikoa). Niretako krisi hau (ekologikoa) inpor-
tantea da, batez ere ekonomikoan duen eraginagatik.

Beste behin ere, pertsonen duintasun krisiak
kezkatu behar gaitu gehien. Eta duintasuna kon-
kistatzen hasten da beharrizan material minimo-

ak lortzen hasten garenean. Nahi duguna esango dugu,
baina horrela da. Badakit analisi hau ez dutela konpartitu-
ko –edo mila ñabardura jarriko diotela– inoren golkotik
soldata ederrak jasotzen dituzten parasitoek; eskubidez
mozkortuta dauden horiek. Ongizatearen eredu sozialde-
mokrata eta merkatuaren logika uztartu nahi
duten ilusionistak. Bukatzeko, desio bat:
argazki honek ondorio berritzaileak izatea
gizartea, lana eta administrazioa antolatzeko
orduan (ordu historiko berrian). n

Rangoa

ñigo Ansorena psikoterapeutak
Gaur 8n idatzitako artikulu batean,
espiritualtasunaz eta zientziaz aritu
da. Espiritualtasunaren nolabaite-
ko aldarrikapena egiten du eta,

bide batez, zientziari astindutxo bat eman.
Zientzia epaitzeko erak sortu dit ezinego-

na: “Zientziaren ikuspegi totalitarioak espi-
ritualtasunarekin zerikusia duen guztia erdi
brometan ikustera garamatza” dio.
Zientziak ba ote du ikuspegirik? Izate-
kotan, zientzialariek dutela esanen
nuke, edo zientzialarien erakunde edo
taldeek. Eta ez nahitaez denek berdi-
na. Izanen dira totalitarioak, eta baita
kontrakoa direnak ere. Espiritualtasu-
naren lurraldekoen artean bezalaxe,
hor ere denetik izanen baita.

Aurreraxeago: “…ikuspegi zientifi-
ko hutsa ardatz bakartzat hartzen
dugunean, mundu zoragarri hau,
sakontasunik gabeko paraje zapal bat
bihur dezakegu”.

Bada, bizitzaren inguruko kontakizun espiritua-
lak eta zientifikoak alderatuz gero, interesgarriagoak
eta kitzikagarriagoak iruditzen zaizkit zientziaren
ildotik jotzen dutenak. Zer esanik ez, askozaz sako-
nagoak. Eta, esanen nuke, zientzian buru-belarri
dabiltzan ikerlariei, baita hamaika urte absurduak
diruditen xehetasunak aztertzen eman dituztenei
ere, egiten dutena zoragarria irudituko zaie. Eta hala

sentituko dute, sentimendu hori “atomo,
partikula, zenbaki eta neurotransmisoreen
joko zentzugabearen ondorio” direla uste
badute ere, Iñigoren hitzekin esateagatik.

Espiritualtasunetik jaso ditudan narrazio-
ek ibilbide motzagoa dute, eta borobilak izan
ohi dira. Ia beti bada azalpen osoa duen nor-
bait. Izanen da, akaso, bestelakorik. Zien-
tziak, berriz, leihoak itxi baino gehiago, ireki

egiten dituela iruditzen zait, galde-
ra/erantzun bakoitzari beste bat etor-
tzen zaiolako segidan. Zoritxarrez edo
zorionez, jakin eta ulertu nahiko genu-
keen guztia jakin eta ulertzeko itxaro-
penik gabe etsi beharko dugu.

Ikasi duguna sarritan ez dela guk
nahiko genukeen bezalakoa, erroman-
tizismoa galtzen duela maiz? Baliteke,
baina nahiago dut egia gordinera hur-
biltzea, jakinaren gainean begiak zelo-
fanarekin estaltzea baino.

Eta hau guztia ez da espiritualtasu-
naren aurkako alegatua. Hor dago, eta ikusten
diot nolabaiteko zentzua, erlijiotik eta esoteris-
motik aske dagoenean behintzat. “Behar dugu”,
edo komeni zaigu, baina horrek ez dio zientziari
deus ere kentzen. Eta, nire ustez, ezi-
nak eta mugak, inon bilatzekotan,
zientzialariengan eta pertsonongan
bilatu beharko ditugu, zientzian baino
gehiago. n

Nahiago dut egia gordinera

